
Føremålet med reguleringsplanen er at eigar Nils Øyvind Solbakken ynskjer utbygging med 
bustadblokker på arealet, samt utviding av næringsarealet i tilnytning XY- stasjonen. 
 

 
Fig. 1 Reguleringsplan for området 
 
 

SYNFARING 
 
Fjell i området: Grovkorna homogen granitt (Solvornsgranitten) med inkorperert 
høgmetamorfe m-tjukke gneissflak, noko deformert frå søraustleg retning. I den vestre delen 
av planområdet  lagdelt diorittisk gneiss.  
 
Lausmassar i området: Over fjell, mjele som består av siltholdig finsand synleg i jordboret i 
fig. 2.  Bresjøavsetning som ein finn kring austre del av Hafslovatnet.  Lokalt i det som truleg 
er støtsida av isbreen, eit stort innslag av droppblokker, nokre av dei fleire m3 store. 
 
Vestlegaste bygget er tenkt plassert på ei utflating i fjellsida.  Truleg mindre enn 2m med 
lausmassar over fjellet.  Uproblematisk.  
Midtre blokka er delvis plassert i skråninga av fyllmassane til  XY sin parkeringsplass.  Bratt.  
Nedanfor fyllinga ein liten endemorene beståande av svært store blokker, i austre enden 

erstatta av fjell.  Mest sannsynleg ligg det fast fjell bak moreneblokkene.  Ei grov med stor 
vassføring renn i søkket.  Skarpkanta bergartsflak i grovafaret kan tyde på at fjelloverflata 
truleg ikkje er langt unna. 
Nordlegaste bygget er tenkt plassert i søkket bak XY bygget.  Til dels finkorna lausmassar 
blanda med stein er plassert her etter utgraving.  Bratt og ustabil rasskråning.  Vatn frå 
avlaupsrøyr eroderar i massane.  
Størstedelen av bygget kjem til å liggje i ein bratt skråning.  Overflata dekka av droppblokker, 
mange djupt festa i dei finkorna sedimenta.  Er ein heldig har massane kornbåre struktur, 
dvs. blokka støyter bort i kvarandre og dei finkorna sedimenta fyller som matriks.  Alternativt 
ligg ein hud av blokk over einsarta finkorna (bresjø)sediment.  Ei lita ravine tyder på 
mektigheter 2-3m, men kan vere større då fjell ikkje ligg i dagen her.  Bresjøsedimenta vil 
danna svært ustabile skråningar ved graving og dette må ein ta hensyn til ved bygging. 
 

 
Fig. 2. Gråfarga siltig finsand (Bresjøavsetning) i jordboret. 

XY ligg på ein stor fylling.  Nordaustre del av denne fyllinga ligg i eit kvasst søkk mellom 
knaus i nordaust mot bustadfeltet og vestre del av tomta. Ein veit ikkje om bygningsmassen 
nokon stad kviler direkte på tørrfylling over utskote fjell.  Fig. 1 viser massane i fyllinga, ei 
blanding av grusholdig sand blanda med stein.  Innhaldet av finstoff er truleg 10 - 15 %. 
Massar lett utsette for oppbløyting og vasserosjon. Telefarlege. 
 

 
Fig. 3.  Fyllinga under XY 
 
I dette søkket har det gått eit lite jordskred som nådde Hafslovatnet.  Orsak er truleg 
oppbløyting av dei finkorna massane og utrasning som følgje av porevasskollaps.  Det renn 
bra med vatn ut av eit 4`` drensrøyr på synfaringsdagen.  Dimensjonen er truleg i minste 
laget i perioder med stor nedbør.  Skredet var eit varsel om at ein ikkje kunne byggje ut 
vidare på dei stadeigne lausmassane i området og eigaren har skjønt dette.  Det nye 
betongbygget i fig. 4 er soleis støypt på betongsole på fjell gyst med 30mm kamstål.  Kor 
djupt kamstålet er festa til fjell er ikkje opplyst om. 

Fig. 4.  Tipp, betongbygget til høgre.  Vatn frå drensrøyr grev i tippen. 
 
 
 

Konklusjon 
 
Bratte og utfordrande areal og lausmassar.  Stabile fjellforhold. 
Stadeigne lausmassar er erosjonsutsette og tele- og skredfarlege og bør ikkje nyttast som 
fyllmasse under bygg/ anlegg.  
Alle bygg må fundamenterast på fast fjell.  Stadeigne lausmassar må fjernast. 
Vassvegar som vert lagd i røyr må dimensjonerast for ekstremnedbør.  Vatn som renn i 
søkket der det nye betongbygget står må ein få orden på. 
Ved bygging av tilkomstvegar må skråningar stabiliserast før vidare tomtearbeid kan ta til. 


